
 
თელავის მუნიციპალიტეტის საკრებულოს

დადგენილება №13
2018 წლის 8 თებერვალი

ქ. თელავი

 
მშენებლობის (გარდა განსაკუთრებული მნიშვნელობის რადიაციული ან ბირთვული ობიექტების
მშენებლობის) სანებართვო მოსაკრებლის შემოღებისა და სანებართვო მოსაკრებლის გადახდის

ინსტრუქციის დამტკიცების
შ ე ს ა ხ ე ბ

საქართველოს ორგანული კანონის „ადგილობრივი თვითმმართველობის კოდექსი“ 24-ე მუხლის
პირველი პუნქტის „დ.ბ“ ქვეპუნქტის, „ადგილობრივი მოსაკრებლების შესახებ“ საქართველოს კანონის
მე-3 მუხლის პირველი, მე-2 და მე-6 პუნქტების, მე-4 მუხლის მე-2 პუნქტისა და „ნორმატიული აქტების
შესახებ“ საქართველოს კანონის 25-ე მუხლის პირველი პუნქტის „ბ“ ქვეპუნქტის შესაბამისად, თელავის
მუნიციპალიტეტის საკრებულო ადგენს:
მუხლი 1
თელავის მუნიციპალიტეტის ტერიტორიაზე შემოღებულ იქნეს მშენებლობის (გარდა
განსაკუთრებული მნიშვნელობის რადიაციული ან ბირთვული ობიექტების მშენებლობისა)
სანებართვო მოსაკრებელი.
მუხლი 2
მშენებლობის სანებართვო მოსაკრებელი ახალასაშენებელი ობიექტის პროექტით გათვალისწინებული
განაშენიანების ინტენსივობის კოეფიციენტის (კ-2) საანგარიშო ფართობის თითოეული კვადრატული
მეტრისათვის განისაზღვროს 1 (ერთი) ლარის ოდენობით.
თელავის მუნიციპალიტეტის საკრებულოს 2019 წლის 28 ივნისის დადგენილება №22 - ვებგვერდი, 04.07.2019წ.

მუხლი 21
მშენებლობის სანებართვო მოსაკრებელი ხაზობრივი ნაგებობის მშენებლობის შემთხვევაში, ახალასაშენებელი
ობიექტის პროექტით გათვალისწინებული თითოეული გრძივი მეტრისათვის  განისაზღვროს 1 (ერთი) ლარის
ოდენობით.
თელავის მუნიციპალიტეტის საკრებულოს 2019 წლის 28 ივნისის დადგენილება №22 - ვებგვერდი, 04.07.2019წ.

მუხლი 22
ისეთი შენობა-ნაგებობის (გარდა ხაზობრივი ნაგებობისა) მშენებლობის შემთხვევაში, რომელსაც არ აქვს
განაშენიანების ინტენსივობის კოეფიციენტის (კ-2) საანგარიშო ფართობი, მშენებლობის სანებართვო
მოსაკრებლის ოდენობა II კლასის ობიექტებისთვის განისაზღვროს 50 (ორმოცდაათი) ლარით, III კლასის
ობიექტებისთვის − 200 (ორასი) ლარით, ხოლო IV კლასის ობიექტებისთვის − 400 (ოთხასი) ლარით.
თელავის მუნიციპალიტეტის საკრებულოს 2019 წლის 28 ივნისის დადგენილება №22 - ვებგვერდი, 04.07.2019წ.
მუხლი 3
დამტკიცდეს თელავის მუნიციპალიტეტის ტერიტორიაზე მშენებლობის სანებართვო მოსაკრებლის
გადახდის ინსტრუქცია დანართის შესაბამისად.
მუხლი 4
მოსაკრებლის თანხა მთლიანად ჩაირიცხოს თელავის მუნიციპალიტეტის ბიუჯეტში.
მუხლი 5
ძალადაკარგულად გამოცხადდეს ქალაქ თელავის მუნიციპალიტეტის საკრებულოს 2014 წლის 22
ოქტომბრის №48 დადგენილება „მშენებლობის (გარდა განსაკუთრებული მნიშვნელობის
რადიაციული ან ბირთვული ობიექტების მშენებლობის) სანებართვო მოსაკრებლის შემოღების და
სანებართვო მოსაკრებლის გადახდის ინსტრუქციის დამტკიცების შესახებ“ (www.matsne.gov.ge,
28/10/2014,  210020030.35.176.016048).
მუხლი 6
ძალადაკარგულად გამოცხადდეს თელავის მუნიციპალიტეტის საკრებულოს 2017 წლის 29 ივნისის
№15 დადგენილება „მშენებლობის (გარდა განსაკუთრებული მნიშვნელობის რადიაციული ან
ბირთვული ობიექტების მშენებლობის) სანებართვო მოსაკრებლის შემოღებისა და სანებართვო
მოსაკრებლის გადახდის ინსტრუქციის დამტკიცების შესახებ“ (www.matsne.gov.ge, 30/06/2017,
 210020000.35.163.016343).
მუხლი 7

დადგენილება ძალაშია  გამოქვეყნებისთანავე.      

თელავის მუნიციპალიტეტის
საკრებულოს თავმჯდომარე არჩილი თხლაშიძე

დანართი
მშენებლობის სანებართვო მოსაკრებლის გადახდის ინსტრუქცია

ეს ინსტრუქცია შემუშავებულია „ადგილობრივი მოსაკრებლების შესახებ“ საქართველოს კანონის
შესაბამისად და განსაზღვრავს თელავის მუნიციპალიტეტის ტერიტორიაზე მშენებლობის (გარდა
განსაკუთრებული მნიშვნელობის რადიაციული ან ბირთვული ობიექტის მშენებლობისა) სანებართვო
მოსაკრებლის გადახდის წესს.  
მუხლი 1. ზოგადი დებულებანი

1. მშენებლობის ნებართვა არის განსაზღვრული ფორმის მქონე დოკუმენტი, რომელიც უფლებას
აძლევს ფიზიკურ ან იურიდიულ პირს შესაბამისი საპროექტო დოკუმენტაციის შესაბამისად,
განახორციელოს შენობა - ნაგებობების მშენებლობა ნებართვაში მითითებულ ვადებში.

2. მშენებლობის ნებართვა ადასტურებს მისი მიმღების უფლებას, კანონმდებლობით განსაზღვრული
მოთხოვნების შესაბამისად, განახორციელოს სამშენებლო სამუშაოები ნებართვაში მითითებულ
ვადებში.    

მუხლი 2. მოსაკრებლის დაბეგვრის ობიექტი

მშენებლობის ნებართვის მოსაკრებლით დაბეგვრის ობიექტია მშენებარე ობიექტის
მესაკუთრე/მოსარგებლე  ფიზიკური/იურიდიული პირი.

მუხლი 3. მოსაკრებლის გადამხდელი

მშენებლობის ნებართვის მოსაკრებლის გადამხდელნი არიან მშენებარე ობიექტების
მესაკუთრე/მოსარგებლე ფიზიკური/იურიდიული პირები ან მათი უფლებამოსილი წარმომადგენლები,
რომლებსაც სამშენებლო სამუშაოების განსახორციელებლად სჭირდებათ მშენებლობის ნებართვა.

მუხლი 4. ამოღებულია

თელავის მუნიციპალიტეტის საკრებულოს 2018 წლის 23 მარტის დადგენილება №42 - ვებგვერდი, 29.03.2018 წ.

